
Y CYNGOR DYSGU DIGIDOL CENEDLAETHOL
10:30 I 14:00 DYDD IAU 22 IONAWR 2015
GWESTY RAMADA, ARDAL DDOCIAU LLUNDAIN (SIOE BETT 2015)

1. Croeso a chyflwyniadau
1.1 Croesawodd JH bawb a oedd yn bresennol a chyflwynodd y cydweithwyr eu hunain.
2. Trosolwg o'r Rhaglen Dysgu yn y Gymru Ddigidol - Chris Owen
2.1 Rhoddodd CO y newyddion diweddaraf am y Rhaglen Dysgu yn y Gymru Ddigidol.
2.2 Gofynnodd GE am ragor o wybodaeth ynglŷn â chyflwyno darpariaeth ffibr i bob ysgol.
2.3 Gofynnodd HM a fyddai modd rhoi dadansoddiad o'r niferoedd o ysgolion bach a mawr mewn perthynas â'r ddarpariaeth.
2.4 Gofynnodd TC a oedd yr erthygl papur newydd Rhaglen Dysgu yn y Gymru Ddigidol yn gysylltiedig â chyflwyno Dysgu yn y Gymru Ddigidol. Nododd LF fod yr erthygl yn  cyfeirio'n arbennig at wybodaeth am Hwb.
2.5 Gofynnodd IT am wybodaeth ynglŷn â thargedau mewngofnodi defnyddwyr ar gyfer Hwb a Hwb+.
Cam gweithredu:
CO i sefydlu cyfrifon mewngofnodi Hwb ar gyfer aelodau'r NDLC sy'n defnyddio adnoddau Hwb (nid Hwb+).
2.6 Gofynnodd RW a allai ysgolion gael eu cysylltu â phrifysgolion er mwyn hwyluso prosiectau ar y cyd. Cadarnhaodd CO y gallai hyn gael ei ystyried pe bai'r defnyddwyr a'r Cyngor yn awyddus i wneud hynny. Amlinellodd CO y byddai angen ystyried y costau, yr adnoddau a'r amserlenni sy'n gysylltiedig â datblygiad o'r fath yn ofalus.
2.7 Gofynnodd RW am ragor o wybodaeth ynglŷn â'r defnydd o Apple iTunes U. Cadarnhaodd CO fod Tîm Hwb wrthi'n ymchwilio i'r maes hwn ar hyn o bryd ac y byddai rhagor o wybodaeth yn cael ei darparu maes o law.
2.8 Gofynnodd SBi a fyddai modd datganoli'r ddarpariaeth ar gyfer defnyddwyr nad ydynt yn MIS i awdurdodau lleol a/neu gonsortia addysg rhanbarthol. Cadarnhaodd CO nad yw'r cyfleuster hwn ar gael yn lleol gan fod angen i Learning Possibilities, cyflenwr Hwb+, gyflawni'r gwaith.

2.9 Nododd IT fod 'Rhwydweithiau Hwb' yn nodwedd allweddol ar Hwb a bod angen ei hyrwyddo.
2.10 Nododd TC pa mor bwysig yw peidio â dyblygu adnoddau a/neu weithgareddau a ddatblygwyd mewn mannau eraill.
2.11 Gofynnodd RW am ddatblygiad y rhwydwaith Arweinwyr Digidol. Cadarnhaodd CO fod hyn wedi'i gynllunio yn benodol ar gyfer Arweinwyr Digidol Hwb a'i fod ar gam cynnar o ran ei ddefnyddio.
2.12 Gofynnodd RW a fyddai modd ychwanegu adnoddau digidol newydd gan bartneriaid gwahanol. Cadarnhaodd CO fod modd gwneud hyn os yw'r partneriaid yn fodlon rhannu eu hadnoddau.
2.13 Gofynnodd JH am y mecanwaith sy'n rhoi diweddariadau i Lywodraeth Cymru o ran argaeledd y cynnwys newydd.
Cam gweithredu:
CO i roi manylion am gyfeiriad e-bost Hwb (hwb@cymru.gsi.gov.uk) i bob aelod o'r Cyngor.
2.14 Nododd LH pa mor bwysig y gallai Rhwydweithiau Hwb fod. Cadarnhaodd CK hyn, gan nodi y gallai hyn fod yn arbennig o ddefnyddiol ar gyfer ANG.
2.15 Gofynnodd RW am ragor o wybodaeth ynglŷn â mynediad i rieni. Nododd CO y bydd Llywodraeth Cymru yn cynnal nifer o brosiectau peilot ledled Cymru yn fuan, ond cadarnhaodd y bydd mynediad i rieni yn cael ei drin fel gwasanaeth ychwanegol i ysgolion codir tâl amdano.
2.16 Gofynnodd MRJ am wybodaeth ychwanegol ynglŷn â'r defnydd o Hwb+ mewn lleoliadau Addysg Uwch. Nododd CO fod modd ymchwilio i hyn, er y byddai'n golygu costau ychwanegol.
2.17 Gofynnodd MJ am ragor o wybodaeth ynglŷn â'r defnydd o'r llwyfan gan ddefnyddwyr mewn ysgolion cynradd ac uwchradd. Cadarnhaodd CO fod cymysgedd o ysgolion cynradd ac uwchradd yn defnyddio'r llwyfan ar hyn o bryd.
2.18 Gofynnodd TC a ellid gwneud mwy i hyrwyddo'r defnydd o Hwb+ ymhlith ANGau.
2.19 Nododd IT a HM bwysigrwydd adolygu'r cynllun cyfathrebu sy'n ymwneud â Hwb a Hwb+.
2.20 Gofynnodd HM a fyddai'n bosibl ymgorffori rhagor o apiau cyfryngau cymdeithasol yn Hwb.
2.21 Nododd JH bwysigrwydd hyrwyddo'r adnoddau sydd ar gael drwy'r llwyfan er mwyn cynyddu'r nifer sy'n ei ddefnyddio.
2.22 Nododd RW bwysigrwydd hyrwyddo'r cyfleuster pontio a ymgorfforwyd yn Hwb+.
2.23 Gofynnodd GE a fyddai modd cyfuno achredu ffurfiol â hyfforddiant Arweinydd Digidol Hwb+.
2.24 Gofynnodd GW a fyddai modd ailgyfeirio parth ysgolion i wefan gyhoeddus Hwb+. Cadarnhaodd CO fod hyn yn bosibl. 
2.25 Gofynnodd HM a yw rhyngwyneb Office 365 ar gael yn Gymraeg. Cadarnhaodd CO fod cyfle i bob ysgol ddewis rhyngwyneb "Cymraeg rhagosodedig" pan fydd eu safleoedd Hwb+ yn cael eu creu.
2.26 Awgrymodd MJ y gallai rhai o'r llwybrau byrion ar fysellfwrdd y fersiwn Gymraeg o MS Office fod yn heriol i ddefnyddwyr sydd wedi arfer â'r llwybrau byrion Saesneg.
2.27 Gofynnodd SBi a fydd Office 365 ar gael ar ôl i gontract Hwb+ ddod i ben. Cadarnhaodd CO y bydd strategaeth ymadael lawn ar gael ymhell cyn mis Awst 2018, er nad yw ar gael ar hyn o bryd.
2.28 Gofynnodd SBi sut y bydd defnyddwyr yn symud o Office 365 ar ôl iddynt adael ysgolion yng Nghymru.
2.29 Mynegodd JH ei gwerthfawrogiad am waith Tîm Hwb wrth iddynt ymgymryd â'r llwybrau caffael niferus a chymhleth a fu'n rhan o sicrhau llwyddiant y Rhaglen Dysgu yn y Gymru Ddigidol.
2.30 Gofynnodd CK a fyddai modd cynnal digwyddiadau CwrddHwb yn Ne-ddwyrain Cymru. Cadarnhaodd CO y bydd Tîm Hwb yn parhau i weithio gyda chydweithwyr y consortia addysg rhanbarthol er mwyn sicrhau bod y rhaglen CwrddHwb yn cyrraedd pob rhan o Gymru.
2.31 Gofynnodd TC a fyddai rhaglen Canolfannau Rhagoriaeth Hwb+ yn canolbwyntio ar unrhyw bwnc penodol. Cadarnhaodd CO y bwriad o gadw'r meini prawf mor agored â phosibl er mwyn hybu diddordeb.
Cam gweithredu:
CO i wirio argaeledd yr Athro Donaldson, yr Athro Heppell a Steven Moffat/Russell T Davies ar gyfer digwyddiad NDLE2015.
2.32 Nododd CK bwysigrwydd denu'r Athro Donaldson i'r digwyddiad er mwyn hyrwyddo rôl technoleg o fewn y cwricwlwm.
2.33 Nododd TG bwysigrwydd sicrhau'r arfer gorau gan y gymuned ryngwladol.
Cam gweithredu:
CR i rannu dolenni i ddogfennau AdAS â phob aelod o'r Cyngor (gan ddechrau gyda "Ailysgrifennu'r Dyfodol" a "Cymwys am Oes").
Cam gweithredu:
CO i rannu enwau siaradwyr gwadd posibl ar gyfer NDLE ag aelodau'r Cyngor.
2.34 Nododd MJ rai materion sy'n ymwneud â'r ysgolion sy'n weddill fel rhan o'r Grant Dysgu yn y Gymru Ddigidol.
2.35 Nododd GD faterion parhaus sy'n ymwneud â rhwystrau technegol o ran swyddogaethau Hwb.
2.36 Gofynnodd RW a oes cyfres o safonau cyffredinol ar gael ar gyfer pob awdurdod lleol ac ysgol.
2.37 Bu trafodaeth ynglŷn â'r heriau sy'n gysylltiedig â gwella mynediad at adnoddau ar y rhyngrwyd (e.e. hidlo o'r ffynhonnell a chanllawiau).
2.38 Nododd JH bwysigrwydd hyrwyddo'r adnodd e-Ddiogelwch 360 gradd Cymru.
2.39 Nododd SBr bwysigrwydd y canllawiau ategol ar gyfer adolygu diogelwch mewn ysgolion ac unedau cyfeirio disgyblion a gyhoeddwyd yn ddiweddar.
Cofnodion y cyfarfod diwethaf (21 Hydref 2014)
2.40 Gofynnodd JH am ddiweddariad ar yr adolygiad o'r cwricwlwm. Cadarnhaodd LH y byddai Llywodraeth Cymru yn ystyried cyhoeddi canfyddiadau'r Athro Donaldson erbyn diwedd mis Chwefror 2015.
2.41 Nododd JH ddatblygiad is-grwpiau a gofynnodd iddynt roi adborth i'r Cyngor.
2.42 Rhoddodd IT y newyddion diweddaraf am fenter "Make it Digital" y BBC.
2.43 Awgrymodd LH y byddai'n syniad da pe gallai datblygwyr y gêm codio ar-lein Doctor Who newydd fod yn rhan o weithdy yn NDLE2015.
3. Adborth gan Is-Grwpiau
3.1 Arweinyddiaeth (TG)
3.1.1 Mae'n bwysig bod arweinwyr yn meddwl yn strategol am y defnydd hirdymor o dechnoleg mewn ysgolion.
3.1.2 Mae'n hanfodol sicrhau bod technoleg yn greiddiol i addysg.
3.1.3 Mae angen gwell cysondeb ym mhob rhan o'r consortia o ran mabwysiadu a defnyddio technoleg.
3.1.4 Angen cyfnewid rhwng is-grwpiau.
3.1.5 Ystyried datblygu adnodd perfformiad ysgolion ar-lein ar Hwb.
3.1.6 Ystyried datblygu fforymau ar gyfer arweinwyr ysgol o ran y defnydd o dechnoleg mewn ysgolion.
3.1.7 Ystyried cynnal rhaglen cymorth arweinyddiaeth er mwyn mabwysiadu technoleg neu ei rhoi ar waith mewn ysgolion.
3.1.8 Datblygu adnodd sy'n cymharu Hwb â thechnolegau eraill.
3.1.9 Sicrhau bod adborth gan ddefnyddwyr er mwyn gwella swyddogaeth Hwb/Hwb+ (drwy ddigwyddiadau CwrddHwb o bosibl).
3.1.10 Nododd HM bwysigrwydd cynnwys y llywodraethwyr mewn trafodaethau; gan ddefnyddio iaith addas lle bo hynny'n bosibl.
3.2 Mabwysiadu’n Gynnar (CB)
3.2.1 Oherwydd pwysau presennol, nid yw'r is-grŵp hwn wedi cael cyfle i gwrdd ers y cyfarfod diwethaf. Byddant yn rhoi adborth yn y cyfarfod nesaf.
3.3 Dysgu digidol ar draws y cwricwlwm (TG)
3.3.1 Nid yw'r grŵp hwn wedi cwrdd eto, er i nifer o'r pynciau i'w trafod gael eu codi yn ystod cyfarfod yr is-grŵp arweinyddiaeth (3.1)
3.4 Datblygu cynnwys (IT)
3.4.1 Cyfeiriwch at y papur a gylchredwyd i weld yr argymhellion.
3.4.2 Trafodwyd y cam nesaf o ddatblygu Hwb, gyda'r nod o ddatblygu strategaeth gynnwys.
3.4.3 Mae angen mapio cynnwys presennol, newydd a chynnwys ar gyfer y dyfodol.
3.4.4 Mae angen trefnu cyfarfodydd rheolaidd â darparwyr cynnwys.
3.4.5 Sefydlu cymuned athrawon fywiog.
3.4.6 Mae angen i'r tîm fod yn barod i gomisiynu cynnwys a chaffael cynnwys.
3.4.7 Angen sefydlu amrywiaeth o adnoddau mwy datblygedig er mwyn hwyluso'r broses o ddatblygu ac arwynebu meta-dagiau.
3.4.8 Angen darparu gofod lle y gall athrawon lanlwytho adnoddau nad ydynt ar gael gan Lywodraeth Cymru ac y mae eu hansawdd wedi'i sicrhau.
3.4.9 Nid oes angen dyblygu gweithgarwch sy'n bodoli eisoes.
3.4.10 Trafodaeth ynglŷn â chynhyrchu deunyddiau Cymraeg.
3.4.11 Trafododd RW a HM a oes copïau caled yn cael eu cynhyrchu, nid copïau digidol yn unig.
3.4.12 Roedd JH yn awyddus i sicrhau bod rhagor o adnoddau ar gael yn ddigidol.
3.4.13 Hysbysodd CO y Cyngor nad yw Tîm Hwb yn comisiynu unrhyw gynnwys. Yn hytrach, mae Tîm Hwb yn gyfrifol am ddod ag ef i'r wyneb.
3.4.14 Nododd TC bwysigrwydd sicrhau y caiff hawliau digidol eu parchu.
3.5 e-Ddiogelwch (MJ)
3.5.1 Nodwyd cyfranogiad Cynghorydd e-Ddiogelwch Proffesiynol Llywodraeth Cymru a phenaethiaid ychwanegol yn ôl yr angen.
3.5.2 Nodwyd adborth gan rieni o Ysgol Gyfun Gymraeg Llangynwyd.
3.5.3 Darparwyd adborth llwyddiannus o'r adolygiad 360 gradd.
3.5.4 Cyfeiriwch at gofnodion yr is-grŵp am ragor o fanylion.
3.5.5 Ystyried sefydlu is-grŵp i roi cyngor ar e-Ddioglewch.
3.5.6 Mae'n bwysig bod yn ymwybodol o bersona ar-lein ac ôl-troed digidol.
3.5.7 Trafodaeth ynglŷn â phwysigrwydd trin data sensitif am ddefnyddwyr.
3.5.8 Nododd CO y byddai arweiniad ar y mater hwn ar gael cyn 31 Mawrth.
3.5.9 Nododd SBi a CB pa mor bwysig yw diogelwch o ran cadw data sensitif.
3.5.10 Pwysigrwydd ychwanegu e-Ddiogelwch a thrin presenoldeb ar-lein at safonau addysgu.
Cam gweithredu:
LH i ofyn am nodi blaenoriaeth yn y safonau ar gyfer e-Ddiogelwch a phresenoldeb ar-lein ar gyfer staff ysgol.
3.6 Darparodd JH grynodeb o adborth yr is-grwpiau.
3.7 Cytunodd y Cyngor fod y model is-grwpiau'n gweithio'n dda, ond y gellid cyfuno rhai grwpiau. O ganlyniad, bydd tri is-grŵp o hyn ymlaen: 
· Arweinyddiaeth - i'w arwain gan TG (i gynnwys y grwpiau Mabwysiadu'n Gynnar a Dysgu Digidol ar draws y cwricwlwm)
· Datblygu Cynnwys - i'w gadeirio gan IT
· e-Ddioglewch - i'w gadeirio gan MJ
Cam gweithredu:
CO i ddarparu Rhwydwaith Hwb ar gyfer aelodau'r Cyngor er mwyn nodi gweithgarwch (gan gynnwys gweithgarwch yr is-grwpiau)
3.8 Gofynnodd JH am gadarnhad ynglŷn â ph'un a fyddai Teithio a Chynhaliaeth yn gallu cefnogi cyfarfodydd yr is-grwpiau. Cadarnhaodd LH y byddai swm bach o gyllid ar gael i dalu am gostau teithio aelodau sy'n mynychu cyfarfodydd yr is-grwpiau. Gofynnodd LH i'r aelodau gadarnhau hyn gyda'r ysgrifenyddiaeth yn gyntaf cyn dechrau teithio.
Cyfarfodydd nesaf
· Dydd Mawrth 10 Mawrth 2015 - The Duke of Wellington, Y Bontfaen. (Digwyddiad CwrddHwb i ddilyn am 16:30, rhowch wybod i Chris Roderick os hoffech ddod i'r digwyddiad)
· Dydd Iau 9 Gorffennaf 2015 – Gwesty Seiont Manor, Eryri
